
    Naxçıvan Muxtar Respublikasının
bu il 90 illik yubileyinin təntənəli
surətdə qeyd olunması məqsədilə
Azərbaycan Respublikasının Prezi-
denti cənab İlham Əliyevin 14 yanvar
2014-cü ildə imzaladığı “Naxçıvan
Muxtar Respublikasının 90 illik yu-
bileyinin keçirilməsi haqqında” Sə-
rəncam və Naxçıvan Muxtar Res-
publikası Ali Məclisinin Sədri cənab
Vasif Talıbovun 2014-cü il 17 yanvar
tarixli Sərəncamla təsdiq etdiyi “Nax-
çıvan Muxtar Respublikasının 90
illik yubileyinə həsr olunmuş Təd-
birlər Planı” ötən dövrün zəngin ça-
larlarla dolu olan tarixinə hörmət
və ehtiramın ifadəsidir. 
    Muxtariyyət statusu qazandıqdan
sonra muxtar respublikanın tarixində
köklü dəyişikliklər olması bu günün
reallığıdır. Həmin reallığın tərkib
hissəsi olan son 19 il isə Naxçıvanın
muxtariyyət tarixinin intibah döv-
rüdür. Bu dövr Naxçıvan Muxtar
Respublikasında hərtərəfli inkişafın
yeni yüksəliş dövrü, yaxud da çətin
blokada şəraitində intibah yaratma-
ğın mümkünlüyünün isbatı mərhə-
ləsi, dövlət idarəçiliyinin Naxçıvan
modelinin formalaşdırılması illəri
kimi xarakterizə edilir. Naxçıvan
inkişaf və tərəqqi dövrünün ən yük-
sək zirvəsində qərar tutub. Bu zir-
vəyə isə qalxmaq o qədər də asan
olmayıb.  
    1995-ci ilin son ayları. Baş verən
siyasi hadisələr naxçıvanlıların hər
qaranlıq gecənin bir işıqlı gündüzü
olacağı ümidlərini özlərinə qaytardı.
Bu ümid onlarda sabaha inam ya-
ratdı. İndi muxtar respublika sakin-
ləri qovuşduqları bu xoş günlərin
işığında dönüb o illərə baxanda ara-
dan ötən müddət ərzində sürətli in-
kişaf yolu keçən, gözəlləşən, müa-
sirləşən muxtar respublika ilə qürur
duyurlar. Niyə də duymasınlar?
Çünki çox da uzaq olmayan yaxın
keçmişdə ən ağır tarixini yaşayan
Naxçıvan erməni təcavüzündən və
iqtisadi çətinliklərdən xilas olub
nümunəvi bir bölgəyə çevrilib. Ölkə
Prezidentinin adıçəkilən sərənca-
mında da qeyd edildiyi kimi, bu
gün yüksək potensiala malik mux -
tar respublika bütün dövlət pro -
qramlarını, infrastruktur layihələrini
böyük uğurla həyata keçirməsi sa-
yəsində ölkədə dinamik inkişaf xət-
tinə uyğun fasiləsiz aparılan irimiq-
yaslı quruculuq, abadlıq işlərinin
fəal iştirakçısıdır. 
    Daha xoş sabahlara böyük inam-
la addımlayan Naxçıvan inkişafı
ilə düşmənin gözdağına çevrilib.
Bunun əsas səbəbi isə yurda bağ-
lılıq, onu daha gözəl görmək arzu-

ları, muxtar respublika sakinlərinin
yaxşı yaşamasının prioritet vəzifəyə
çevrilməsi, ən başlıcası isə görülən
işlərdə Naxçıvan Muxtar Respub-
likası Ali Məclisinin Sədri cənab
Vasif Talıbovun sözləri ilə desək:
“Naxçıvan Muxtar Respublika-
sında inkişafın bir səbəbi var: bu,
böyük yaradıcı gücə malik olan
Heydər Əliyev ideyalarının,
Heydər Əliyev quruculuq xəttinin
davam etdirilməsidir”. 
    Böyük qürurla söyləyə bilərik
ki, son 19 ildə tarixdə görünməmiş
işlər görülüb, blokada şəraitində
intibaha nail olunub. Bu gün say-
dıqca bitməyən uğurların, inkişaf
və tərəqqinin məskənidir Naxçıvan.
Buna görə ulu diyarım məğrurdur,
qürurludur, əyilməzdir. Geridə qoy-
duğu çətin sınaqlar onun üçün sonu
xoşbəxtliklə bitən qəhrəmanlıq
dastanıdır. 
    Bəli, geridə qalan çətinliklər...
19 il bundan əvvəlki Naxçıvan. Bu
dövrü daha dolğunluqla göstərmək
üçün dövrün salnaməsi sayılan mət-
buat səhifələrinə nəzər yetiririk.
“Şərq qapısı” qəzetinin 1995-ci ilin
ilk aylarının nömrələrində muxtar
respublikanın o zamankı ağır və-
ziyyəti ürəkağrısı ilə qələmə alınıb.
“Tək əldən səs çıxmaz”, “Çörək da-
lınca getməkdənsə” və başqa mə-
qalələrdə muxtar respublikanın çətin
günlərdə yaşadığı açıq-aydın görünür.
Məqalələrin birində yazılır ki, hə-
qiqətən, son illər şəhərimizin siması
adama heç də xoş gəlmir. Küçə-ba-

calar, xiyabanlar toz-torpaq içəri-
sindədir. Çox yerdə antisanitariya
vəziyyəti hökm sürür. Elə bu mə-
qamdaca gələk 1996-cı ilin fevral
ayına. Mövcud vəziyyət nəzərə alı-

naraq Naxçıvan Muxtar Respublikası
Ali Məclisində yaşıllıqların qorun-
ması və genişləndirilməsinə həsr
olunmuş müşavirənin keçirilməsin-
dən sonra regionda yaşıllaşdırma
tədbirləri daha da genişləndirildi. O
zamandan indiyə kimi yüz minlərlə
ağac əkilib. Meşə ehtiyatları dəfələrlə
artırılıb, yüzlərlə hektar ərazilərdə
meyvə bağları salınıb. Bu tədbirlərlə
yanaşı, regionda böyük quruculuq
tədbirləri gerçəkləşdirilib. Bir za-
manlar bir neçə məhəllədən ibarət,
öz əzəmətli keçmişini bir-iki tarixi
abidəsi ilə xatırladan Naxçıvan bu
gün öz görünüşü ilə Şərq memarlığı
zəminində ucaldılmış Avropa şəhər-
lərindən heç də geri qalmır. “Ərazicə
kiçik, mənəviyyatca böyük olan”
doğma diyarımız indi Nuh əyya-
mından, Atabəylər dövlətindən XXI
əsrə qədər keçdiyi yolda ən uca zir-
vəni fəth edib. Bu gün hər tərəfdə
səliqə-sahman, təmizlik hökm sürür.
Parklarda, küçələrdə, xiyabanlarda
sayrışan işıqlar göy üzündəki ul-
duzları xatırladır. 
    Muxtar respublikada təhsilə və
orduya diqqəti xüsusi vurğulamaq
lazımdır. 1996-cı il sentyabrın 2-də
Babək rayonunun Cəhri kəndində
yeni istifadəyə verilən məktəb bi-
nasının açılışında Naxçıvan Muxtar
Respublikası Ali Məclisinin Sədri
yaşadığımız bu ağır dövrdə iki sahəyə
diqqəti yönəltməyin vacibliyini önə
çəkdi. Qeyd edildi ki, belə olmazsa,
bizim gələcəyimiz şübhə altında qa-
lar. Orduya ona görə diqqət yetir-

məliyik ki, respublikamız Ermənis-
tanla müharibə vəziyyətindədir. Biz
ərazi bütövlüyümüzü, sərhədlərimi-
zin toxunulmazlığını təmin etməliyik.
Təhsilə ona görə diqqət yetirməliyik

ki, uşaqlar bizim gələcəyimizdir. Bu
iki sahəyə biz qayğını heç vaxt əsir-
gəməməliyik. 
    19 il bundan əvvəl muxtar res-
publikada yeni məktəb binaları bar-
maqla sayılacaq qədər az idi. İndi
isə təkcə Naxçıvan şəhərində deyil,
ən ucqar dağ kəndlərində belə, ən
müasir məktəb binaları tikilir, on-
ların maddi-texniki bazaları güc-
ləndirilir, yeni informasiya texno-
logiyalarının tətbiqi diqqət mərkə-
zində saxlanılır. Məktəblilər pulsuz
dərsliklərlə təmin olunurlar. Tədris
ocaqlarında fəaliyyət göstərən ki-
tabxanalar da eləcə. Təkcə bir faktı
qeyd edək ki, son 10 ildə muxtar
respublikada 132 məktəb binası ti-
kilərək və ya əsaslı təmir edilərək
istifadəyə verilib. Ümumtəhsil mək-
təblərinə 3580 kompüter dəsti ve-
rilib, hər 12 şagird bir kompüterlə
təmin olunub. Təhsil müəssisələ-
rindəki kompüterlərin 85 faizi in-
ternetə qoşulub, 600-ə yaxın elek-
tron lövhə quraşdırılıb. Bütün bun-
ların nəticəsidir ki, təhsildə key-
fiyyət göstəricisi ilbəil artır. Əgər
2013-cü ildə tələbə adını qazanan-
ların 312-si 500-dən yuxarı bal top-
layıbsa, 2014-cü ildə 347 abituriyent
500-700 intervalında yüksək nəticə
göstərib. Müqayisə üçün qeyd etmək
olar ki, 1995-1996-cı tədris ilində
bu göstərici 5 nəfər olub. 
    Muxtar respublikada ordu qurucu -
luğu istiqamətində həyata keçirilən
məqsədyönlü tədbirlər blokada şə-
raitində yaşayan Naxçıvanı düşmən

hücumlarından qorumaqla yanaşı,
bütövlükdə, müstəqil Azərbaycanda
milli ordu quruculuğu prosesinə öz
töhfəsini verib. Naxçıvan Muxtar
Respublikası Ali Məclisi Sədrinin
qayğısı ilə hərbi hissələrin maddi-
texniki təminatı möhkəmləndirilir,
əsgəri-məişət-yaşayış kompleksləri
tikilir, zabit ailələrinin mənzil-məişət
şəraiti yaxşılaşdırılır, şəxsi heyətin
döyüş və mənəvi hazırlığı artırılır.  
    Naxçıvan Muxtar Respublikasının
inkişafı ilə bağlı statistik rəqəmləri
bir qəzet səhifəsinə sığdırmaq müm-
kün deyil. Amma bu rəqəmlərin ar-
xasında, yuxarıda da qeyd etdiyimiz
kimi, böyük zəhmət, Heydər Əliyev
yoluna sədaqət, sabaha cavabdehlik
hissi, güclü təşkilatçılıq məharəti
və idarəçilik qabiliyyəti, Vətənə,
xalqa bağlılıq dayanır. O yerdə Və-
tənə, yurda bağlı əsl rəhbər vardırsa,
orada hər cür möcüzələr yaratmaq
olar. 
    Bəli, fədakarlıqdan çox şey ası-
lıdır. 19 il əvvəl elektrik enerjisi
çatışmırdı. Bu gün isə Naxçıvan
elektrik enerjisi ixrac edən regiona
çevrilib. 2003-cü ilə qədər muxtar
respublikada 1 su elektrik stansiyası
vardısa, indi 6 yeni elektrik stan-
siyası yaradılıb. İndi bütün evlərdə
mavi qaz şölələnir. Əgər Sovetlər
Birliyi dövründə muxtar respublika
üzrə cəmi 33 min abonentə təbii
qaz verilirdisə, indi artıq 82 mindən
çox abonent təbii qazla təmin olu-
nur. Artıq muxtar respublikanın
sərt qışı insanları qorxutmur. “Qışa
yaydan hazırlıq görülməlidir” prin-
sipi ilə uzun illərdir, muxtar res-
publikada payız-qış mövsümünə
ciddi hazırlıq görülür. Qar dizə qə-
dər yağsa da, əhali istiliklə təmin
olunur. Lakin xalqın qəlbini isidən
dövlətin vətəndaşlarına olan xoş
münasibəti, diqqət və qayğısıdır. 
    Blokadada olan Naxçıvanda bu
sadalananların reallaşması üçün yol-
lar axtarılıb, əziyyətə qatlaşılıb, bö-
yük inqilabi yeniləşməyə nail olunub.
Torpaq islahatının muxtar respubli-
kamızda uğurla başa çatdırılmasının,
zəhmət adamlarına göstərilən qay-
ğının nəticəsi olaraq əkin sahələri
ildən-ilə genişləndirilir. Bu isə əha-
linin məşğulluğu sahəsində həyata
keçirilən işlərin məntiqi davamı, in-
sanların sağlam, keyfiyyətli qida
məhsulları ilə təminatının qeydinə
qalınmasının göstəricisidir. Hazırda
muxtar respublikada 352 növ və
1032 çeşiddə məhsul istehsal olunur.
Yeni yaradılan müəssisələr əhalinin
107 növ ərzaq və 229 növ qeyri-
ərzaq məhsullarına olan tələbatını
tamamilə yerli istehsal hesabına ödə-
mək imkanına malikdir. 
    Bu gün muxtar respublikanın
rayonlarının və kəndlərinin siması
tamamilə dəyişilib. 

  Blokada və Blokada və 

ZZ amanın ən qısa kəsimləri – aylar, illər. Aylar illərə dönür,
illər qərinələr yaradır. Elə aylar, illər var ki, qum dənələri

kimi barmaqlar arasından axıb tökülür, heç bir iz qoymadan ötüb
keçir. Aylar, illər də var ki, xalqın tarixinə silinməz iz olaraq düşür,
əsrlər keçsə də, o illər haqqında  fəxrlə, qürurla söhbət açılır. 

 Naxçıvan Muxtar Respublikasında aparılan
quruculuq tədbirləri çərçivəsində təhsil müəs-
sisələri üçün yeni binaların tikilməsi və ya
mövcud olanların əsaslı şəkildə yenidən qu-
rulması diqqət mərkəzində saxlanılır. 

    Görülən işlərdən regionun ən böyük təhsil
ocağı olan Naxçıvan Dövlət Universitetinə də
xeyli pay düşüb. Son illər bu təhsil ocağında ya-
taqxana binası, məişət evi, müxtəlif tədris kor-
puslarının tikilməsi və ya əsaslı şəkildə yenidən
qurulması tədrisin keyfiyyətinin artan xətt üzrə
yüksəlməsinə geniş imkanlar açmaqla təhsilə
göstərilən diqqət və qayğının nəticəsi kimi
dəyərləndirilir.
    2013-cü ilin may ayından universitetin “bay-
tarlıq” ixtisası üçün tədris binasının əsaslı şəkildə
yenidən qurulmasına başlanılıb. Görülən işlər nə-
ticəsində 2 mərtəbəli binaya 1 mərtəbə əlavə
olunub. İş icraçısı Akif Quliyevin dediklərinə
görə, burada işlər yekunlaşıb, binanın həyətində
abadlıq işləri başa çatıb. 
    Digər əsaslı şəkildə yenidən qurulan obyekt
isə Naxçıvan Dövlət Universiteti üçün xəstəxana
binasıdır. 2013-cü ilin noyabr ayından xəstəxana
üçün nəzərdə tutulan binada əsaslı şəkildə yeni-
dənqurma işlərinə başlanılıb. Xəstəxana binasının
dam örtüyü vurulub, pəncərələr salınıb, daxildə
suvaq işləri yekunlaşıb. Eyni zamanda binanın
elektrik, su, istilik təchizatı sahəsində işlər başa

çatdırılıb. Hazırda daxildə otaq və dəhliz divarlarının
rənglənməsi davam etdirilir. Binanın ətrafında isə
ərazi hamarlanır, gülkarlıq üçün yer hazırlanır,
ətrafa daş döşənir. Xəstəxana binası hazır olduqdan
sonra I mərtəbədə aptek, qan analizi otağı, iki rea-
nimasiya palatası, rentgen, sterilizasiya və cərrahiyyə
otaqları, II mərtəbədə palatalar, ginekologiya, göz
həkimi, sarğı və iynə otaqları, yeməkxana, III
mərtəbədə isə əczaçılıq laboratoriyası, stomatoloji
laboratoriya, fanton kursu kabinəsi və 64 yerlik
iclas zalı fəaliyyət göstərəcək.
    Qeyd edək ki, hər iki binanın əsaslı şəkildə ye-
nidən qurulmasını “Gəmiqaya” Məhdud Məsu-
liyyətli Cəmiyyətinin inşaatçıları həyata keçirirlər.
Yerli inşaat materiallarının istifadəsinə üstünlük
verilən obyektlərdə təhlükəsizlik qaydalarına da
ciddi əməl olunur.  

     Şəhərsalma və quruculuq prose-
sində qədim və zəngin ənənələrə
malik Ordubadda Şərq ənənələri, yeni
salınan Kəngərlidə Qərb elementləri,
Araz kənarında yerləşən Culfada
Şərq-Qərb ünsürləri ağırlıq təşkil edir.
Rayon mərkəzlərimizlə yanaşı, ucqar,
sərhəd kənd lərimizdə də müasirtipli
məktəb binalarının, həkim ambula-
toriyalarının, kənd mərkəzlərinin ti-
kilməsi, yolların, körpülərin yeniləş-
dirilməsi muxtar respublikanın ay-
rılmaz həyat ritminə çevrilən qurucu -
luq tədbirlərinin tərkib hissəsidir. Bu
isə kənd lərdə şəhər rahatlığı yaradıb.
Torpağı və hərtərəfli şəraiti olan kənd
adamı bu gün dövlətin dəstəyini, qay-
ğısını hiss edərək yaşayır. Dövlət ona
əkmək, biçmək, istehsal etdiyi məhsulu
satmaq, ümumilikdə, yaxşı yaşamaq
üçün şərait yaradıb. 
    Xüsusilə qeyd etməliyəm ki, son
19 il ərzində yaradılmış iqtisadi po-
tensial və qazanılmış uğurlar muxtar
respublikamızın yarandığı 1924-cü
ildən 1994-cü ilədək – yəni 70 illik
zaman məsafəsində əldə olunanları
xeyli üstələyir. Əgər 1924-1994-cü
illərdə muxtar respublikada 46 sə-
naye müəssisəsi fəaliyyət göstərir-
disə, son 19 il ərzində yeni istifadəyə
verilən istehsal müəssisələrinin he-
sabına onların sayı 10 dəfə artaraq
439-a çatıb. Kənd təsərrüfatında
əkin sahələrinin həcmi 41 min 100
hektardan 1,5 dəfə artaraq 60 min
829 hektar, taxıl istehsalının həcmi
23 min tondan 4,5 dəfə artaraq 103
min ton, kartof istehsalının həcmi
0,9 min tondan 46 dəfə artaraq 41,4
min ton olub. 1994-cü illə müqayi-
sədə 2014-cü ilin ötən dövrü ərzində

əhali gəlirlərinin həcmi 48 dəfə ar-
taraq 25 milyon 632 min manatdan
1 milyard 226 milyon 742 min ma-
nata, hər bir nəfərə düşən gəlirlərin
həcmi isə 25 dəfəyədək artaraq 113
manatdan 2806 manata çatıb. 
    Bütün bunlar onu göstərir ki,
muxtar respublikada insan amili ön
planda dayanıb. Bu baxımdan region
sakinlərinin sağlamlığının qorunması
prioritet istiqamətlərdən biri kimi
müəyyənləşdirilib. Naxçıvan səhiy-
yəsinin intensiv inkişaf dövrü kimi
xarakterizə olunan 1995-2014-cü il-
lərdə ayrı-ayrı şəhər, qəsəbə və kənd -
lərdə 220-dən çox səhiyyə obyekti
tikilərək, yaxud yenidən qurularaq
istifadəyə verilib. 
     Muxtar respublikada 1995-2014-cü
illərdə bütün sahələr kimi, mədə-
niyyət sahəsi də əsl intibaha qovuşub.
Naxçıvan Muxtar Respublikasında
350-dən yuxarı mədəniyyət obyek-
tinin tikilib istifadəyə verilməsi və
ya bərpa edilməsi regionda mədə-
niyyətin inkişafına real təminat ya-
radıb. Naxçıvan Muxtar Respublikası
Ali Məclisi Sədrinin “Naxçıvan
Muxtar Respublikasında Xalq ya-
radıcılığı günlərinin keçirilməsi haq-
qında” 2009-cu il 7 fevral tarixli
Sərəncamı xalq yaradıcılığının ayrı-
ayrı sahələrinə yeni həyat bəxş edib.
Unudulmaqda olan tikmə, döymə,
toxuma, oyma sənəti sahələrinə yeni
həyat verilib, milli mətbəxin ön
mövqeyə çıxarılması təmin olunub.
    Deyirlər, kimliyini bilmədən, keç-
mişini tanımadan gələcəyi qorumaq
özülsüz qala ucaltmağa bənzəyir.
Elə ümummilli lideri narahat edən
məsələlərdən biri də bu idi. Ulu

öndər çıxışlarının birində həmin mə-
sələyə xüsusilə toxunaraq deyib:
“Naxçıvanın qədim, zəngin tarixi
Azərbaycan tarixinin çox parlaq
səhifələrindəndir. Əgər Azərbay-
canın tarixi haqqında, ümumiyyətlə,
bir çox işlər görülübsə, Naxçıvanın
tarixi haqqında, qədim tarixi haq-
qında və Naxçıvanın bir diyar kimi
öyrənilməsi barədə çox az iş görü-
lübdür”. Bu gün muxtar respublika
ərazisində aparılan tədqiqatlar, əldə
olunan elmi nəticələr, mühüm elmi
nəşrlərin hazırlanması ulu öndərin
arzularının gerçəkləşməsi, Naxçı-
vanın qədim tarixinin öyrənilməsi
sahəsində qarşıya qoyduğu vəzifə-
lərin uğurla yerinə yetirilməsinin
göstəricisidir. Muxtar respublika
rəhbərinin təşəbbüsü və göstərişi ilə
hazırlanıb çap edilmiş ikicildlik
“Naxçıvan Ensiklopediyası”, “Nax-
çıvanın Tarixi Atlası”, Azərbaycan
və ingilis dillərində nəşr olunan
“Naxçıvan Abidələri Ensiklopedi-
yası”, muxtar respublikanın “Qırmızı
kitabı” Azərbaycan elminə verilən
böyük töhfələrdir. Son illər Naxçı-
vanda beynəlxalq elmi simpozium-
ların keçirilməsi bu qədim diyarın
qədim tarixi və mədəniyyətinin,
flora və faunasının araşdırılmasına
sanballı töhfələr verib. Naxçıvan
2018-ci ildə İslam mədəniyyətinin
paytaxtı kimi çox əhəmiyyətli bir
missiyanı yerinə yetirəcək. Bütün
bunlar Azərbaycan elminə dəyərli
töhfələr olmaqla yanaşı, həm də elə
qonşuluqdakı düşmən Ermənistanın
Naxçıvana qarşı haqsız ərazi iddia-
larına ən tutarlı cavablardır. 
    Beynəlxalq tədbirlərdən söz düş-

müşkən onu da qeyd edək ki, Nax-
çıvan son 19 ildə müxtəlif beynəlxalq
idman yarışlarına da ev sahibliyi
edib. Mütəxəssislərin fikrincə, hər
hansı bir ölkədə beynəlxalq yarışlar
keçirilərkən 3 əsas meyar nəzərə
alınır. İlk növbədə, həmin ölkədə
idmanın inkişafı, ikincisi, bu sahədə
maddi-texniki bazanın vəziyyəti,
üçüncüsü isə təşkilatçılıq. Sevindirici
haldır ki, bütün bunlar muxtar res-
publikada yüksək səviyyədədir.
Hazır da muxtar respublikada 1042
idman müəssisəsinin və sadə idman
qurğularının fəaliyyət göstərməsi
bu sahəyə qayğının ən böyük ifadəsi -
dir. Ümumilikdə, muxtar respubli-
kamızda son illərdə 40-dan çox id-
man obyekti tikilərək, yenidən qu-
rularaq və ya əsaslı şəkildə təmir
olunaraq istifadəyə verilib. Həmçinin
muxtar respublikamızda istifadəyə
verilən yeni məktəb binalarında ən
müasir standartlara cavab verən id-
man zalları yaradılıb. 
    Bütün bunlar göstərir ki, ümum-
milli liderimiz Heydər Əliyev tərə-
findən əsası qoyulan və Prezident

cənab İlham Əliyev tərəfindən uğurla
davam etdirilən quruculuq xətti re-
gionumuzda böyük əzmkarlıqla hə-
yata keçirilir. Bu fikir Azərbaycan
Prezidenti İlham Əliyevin iştirakı
ilə bu il aprelin 8-də Heydər Əliyev
Sarayında keçirilən Naxçıvan Muxtar
Respublikasının 90 illiyinə həsr
olunmuş təntənəli mərasimdə dəfə-
lərlə səsləndi. Cənab Prezidentimizin
çıxışı qürurumuzun zirvə nöqtəsi
oldu. Ölkə rəhbərinin söylədiyi fi-
kirlər bu qədim və gözəl diyarın sa-
kini olaraq sevincimizə sevinc, qü-
rurumuza qürur qatdı.  Yubiley təd-
birində ölkə başçısı dedi: “...Bu gün
Naxçıvanın gələcək inkişafı ilə
bağlı əlavə sözlərə ehtiyac yoxdur.
Çünki bütün işlər burada ən yüksək
səviyyədə görülübdür. Bir daha
qeyd etmək istəyirəm ki, siz bütün
məsələləri – quruculuq, abadlıq iş-
lərini, enerji təhlükəsizliyi, hərbi
potensial, infrastruktur layihələrinin
icrası, ərzaq təhlükəsizliyi məsələ-
lərini həll etmisiniz. Bundan sonra
ancaq bu uğurlara yeni uğurlar
əlavə etmək lazımdır”. 

    Ümumdünya Səhiyyə Təş-
kilatının qərarı ilə hər il no-
yabrın 13-ü “Beynəlxalq Göz-
dən Əlillər Günü” kimi qeyd
olunur. 
    13 noyabr  – Beynəlxalq Göz-
dən Əlillər Günü münasibətilə
Naxçıvan Muxtar Respublikası
Əmək və Əhalinin Sosial Mü-
dafiəsi Nazirliyinin təşkilatçılığı
ilə dünən Naxçıvan şəhərində
və muxtar respublikanın rayon-
larında tədbirlər keçirilib.
    Məhdud Fiziki İmkanlılar
üçün Naxçıvan Regional İnfor-
masiya Mərkəzində keçirilən

tədbirdə çıxış edən
Naxçıvan Muxtar Res-
publikası əmək və əha-
linin sosial müdafiəsi
naziri Cavid Səfərov
bildirib ki, muxtar res-
publikamızda məhdud
fiziki imkanlı şəxslərə,
o cümlədən görmə qa-
biliyyəti məhdud şəxs-

lərə göstərilən müxtəlif növ so-
sial xidmətin səviyyəsi yüksəl-
dilir, onların cəmiyyətə inte q -
rasiyası istiqamətində davamlı
tədbirlər həyata keçirilir. Belə
ki, Məhdud Fiziki İmkanlılar
üçün Naxçıvan Regional İnfor-
masiya Mərkəzində görmə qa-
biliyyəti məhdud şəxslərin in-
formasiya texnologiyalarına yi-
yələnmələri, təhsil almaları üçün
hər cür şərait yaradılıb. Mər-
kəzdə onlar üçün brayl əlifbası
ilə çap olunmuş çoxlu sayda ki-
tab və audiokitabxana mövcud-
dur. Eyni zamanda görmə qabi-

liyyəti məhdud şəxslər üçün hər
ay “Könül işığı” adlı brayl jurnalı
nəşr edilir.
    Həmin gün muxtar respubli-
kanın rayon mərkəzlərində də
Beynəlxalq Gözdən Əlillər Günü
münasibətilə tədbirlər keçirilib.
Bu tədbirlərdə, ümumilikdə, 300
görmə qabiliyyəti məhdud olan
şəxsə sovqat verilib.
    Tədbir iştirakçıları onlara gös-
tərilən diqqət və qayğıya görə
dövlətimizə minnətdarlıqlarını
bildiriblər.
    Qeyd edək ki, bu tarix fransız
pedaqoqu Valentin Qayuinin
anadan olduğu gündür. 13 no-
yabr 1745-ci ildə anadan olan
Valentin Qayuin dünyada ilk
dəfə gözdən əlillər üçün qabart-
malı şriftlər yaradıb. 1784-cü
ildə isə öz evində “Görmə qüsuru
olan işçilərin emalatxanası” adlı
məktəb açıb və ixtirası olan qa-
bartmalı şriftlərdən istifadə et-
məklə onlara təlim keçib.

    P.S. Tarix üçün 90 illik zaman kəsiyinin qədim Naxçıvana bəxş etdiyi
əbədi yaşamaq hüququ muxtariyyətin bəhrəsidir. Bu 90 illik zaman müd-
dətində son 19 illik bir tarix isə muxtariyyətdən qaynaqlanmaqla on illər
ərzində keçilməyən yolun fəthidir. Ona görə də bu gün Naxçıvan Muxtar
Respublikası Azərbaycanın digər bölgələri üçün bir nümunə gücündə,
qədim diyarımızın nail olduğu intibah mərhələsi özünün zirvə nöqtəsindədir.
Bugünkü Naxçıvanı olduğu kimi təsvir etmək imkan daxilində deyil.
Qədim diyarımızı ancaq görməklə öyrənmək olar. Öyrənmək olar ki, bir-
birinin əksi olan “blokada” və “intibah” sözlərinin muxtar respublikanın
hərtərəfli inkişafını ifadə edən cümlələrdə necə işlədilməsi dünya tarixində
tək Naxçıvanda mümkün olub. 

- Sara ƏZİMOVA
Məqalə “Muxtariyyətin intibahı: 1995-2014” müsabiqəsinə 

təqdim olunmaq üçündür

    Dövlət orqanları tərəfindən göstərilən
elektron xidmətlərin keyfiyyətinin artı-
rılması və əhatə dairəsinin genişləndi-
rilməsi, elektron xidmətlərin əlçatanlığının
artırılması üçün ictimai çıxış məntəqələri
şəbəkəsinin genişləndirilməsi, vətəndaş-
ların “elektron hökumət” üzrə məlumat-
lılıq səviyyəsinin yüksəldilməsi adıçəkilən
strategiyanın başlıca prinsiplərindəndir.
    Dövlət Sosial Müdafiə Fondu tərə-
findən həyata keçirilən əhəmiyyətli təd-
birlər elektron sənəd mübadiləsinin daha
da təkmilləşdirilməsinə və informasiya-
kommunikasiya texnolgiyalarının tətbiqi
nəticəsində idarəetmənin səmərəliliyinin
artırılmasına yönəlmişdir. Bu əsasda fon-
dun informasiya idarəetmə sisteminin
tərkibində məcburi dövlət sosial sığortası
üzrə hesabatların (“Bəyannamə 1”, “Bə-
yannamə 2” formaları) və məcburi dövlət
sosial sığorta haqları üzrə sığortaolunanlar
haqqında məlumatların (“Bəyannamə 3”
forması) elektron formada hazırlanması
və internet üzərindən Naxçıvan Muxtar
Respublikası Dövlət Sosial Müdafiə Fon-
dunun müvafiq qurumlarına çatdırılması
üçün yeni xidmət istifadəyə verilmişdir.
    Elektron sənəd dövriyyəsinin tətbiqi
sənədlərin hazırlanması və emalına sərf
olunan əməyin və vaxtın azalmasına,
idarəçilikdə qərarların qəbul edilməsinə,
icra intizamının yüksəldilməsinə və nə-
zarət mexanizminin sadələşməsinə, əha-
liyə xidmətin operativliyinə, dövlət və
özünüidarəetmə orqanlarının fəaliyyəti
haqqındakı informasiya və xidmətlərin
vətəndaşlara çatdırılmasına imkan verir. 
    Fond tərəfindən görülən zəruri işlərdən
biri də məcburi dövlət sosial sığorta haq-
larının ödənişi və hesabat sisteminin av-
tomatlaşdırılmasının başa çatdırılmasıdır.
Belə ki, “Məcburi dövlət sosial sığorta
vəsaitlərinin onlayn ödənilməsi” elektron
xidməti sığortaedənlər, o cümlədən işə-
götürənlər, sahibkarlıq fəaliyyəti ilə məş-
ğul olan fiziki şəxslər, torpaq mülkiy-
yətçiləri və digər sığortaedənlər tərəfindən
məcburi dövlət sosial sığorta haqlarının
ödənilməsi prosesini xeyli asanlaşdırmaqla
yanaşı, bu sahədə şəffaflığın daha da ar-
tırılmasına xidmət edir.

    Qeyd edək ki, sığorta-pensiya siste-
mində əhaliyə göstərilən xidmətlərin
müasir əsaslarla təşkili sahəsində mühüm
əhəmiyyət kəsb edən tədbirlər sırasında
sığortaolunanların elektron məlumatlan-
dırılması sisteminin və mərkəzləşdirilmiş,
eləcə də avtomatlaşdırılmış qaydada pen-
siya təyinatının tətbiqini xüsusi olaraq
göstərmək lazımdır.
    Fond tərəfindən istifadəyə verilən sı-
ğortaolunanların müasir məlumatlandı-
rılması sistemi istənilən sığortaolunana
Dövlət Sosial Müdafiə Fondu tərəfindən
açılmış fərdi şəxsi hesabında illər üzrə
əks olunan pensiya kapitalına nəzarət
etmək imkanı yaratmışdır ki, bu da sis-
temdə şəffaflığın daha da artmasına gə-
tirib çıxarmaqla yanaşı, həm işəgötürən -
lər üzərində ictimai nəzarətin təşkilinə
yardım etmiş, həm də avtomatlaşdırılmış
pensiya təyinatının reallaşdırılmasını tə-
min etmişdir. Fondun Pensiya şöbəsində
yaradılan avtomatlaşdırılmış pensiya tə-
yinatı xidmətinə pensiya yaşına çatmış
vətəndaş (+99436) 550-59-79 nömrəsinə
zəng etməklə və yalnız şəxsiyyət vəsi-
qəsinin nömrəsini bildirməklə real vaxt
çərçivəsində pensiya təyin edilməsinə
nail ola bilər. Həmçinin vətəndaş pen-
siyasının məbləği, plastik pensiya kartını
alacağı bank şöbəsinin ünvanı haqqında
məlumatı dərhal əldə edir. Bütün bu
proses isə cəmi bir neçə dəqiqə vaxt
aparır.
    Bu sahədəki uğurlarda bir məqam
xüsusilə qeyd edilməlidir ki, ölkənin iq-
tisadi həyatı ilə pensiyaçıların sosial mü-
dafiəsinin bazar iqtisadiyyatı prinsipləri
əsasında əlaqələndirilməsi uğurla təmin
edilmişdir. Müasir əsaslı sığorta-pensiya
sistemi vasitəsilə iqtisadiyyatdakı əmək-
haqqı fondu, bundan formalaşan sosial
sığorta haqları və həmin haqlara görə
təyin olunan pensiyalar həlqəsi qurul-
muşdur ki, bu şəraitdə ölkə iqtisadiyya-
tının inkişafına uyğun sosial sığortaya
cəlb olunan əməkhaqlarının artımı pensiya
artımlarını da şərtləndirir.

Naxçıvan Muxtar Respublikası 

Dövlət Sosial Müdafiə Fondunun 

mətbuat xidməti 

    Ölkə Prezidenti cənab İlham Əliyevin 2014-cü il 2 aprel tarixli Sərəncamı ilə
təsdiq edilmiş “Azərbaycan Respublikasında informasiya cəmiyyətinin inkişafına
dair 2014-2020-ci illər üçün Milli Strategiya”da informasiya və kommunikasiya
texnologiyaları respublikanın davamlı və dayanıqlı inkişafının təmin edilməsi,
cəmiyyətdə şəffaflığın və demokratiyanın inkişafı üçün əlverişli vasitə olaraq
qəbul edilir.

 Gömür kəndinə ilk dəfə idi,
gedirdim deyə, avtomobilin pən-
cərəsindən ətrafı diqqətlə seyr
edir, yol kənarlarını, uzaqdan
boy göstərən dağları, göz işlə-
dikcə uzanan payız mənzərəsini
yaddaşıma köçürürdüm. İlin
payız vədəsində kənd yerlərinin,
həm də ucqar dağ kəndlərinin
ayrı bir mənzərəsi olur. 

    Kəndə getməkdə əsas məqsədim
burada yeni tikilən obyektlərlə tanış
olmaq, müasirləşən daha bir kəndin
timsalında muxtar respublikamızda
gedən geniş abadlıq və quruculuq
işlərindən yazı hazırlamaq idi. 
    Bunun üçün bir gün öncədən Gö-
mür haqqında müxtəlif mənbələrə
göz gəzdirmiş, kəndin adının eti-
mologiyası ilə maraqlanmışdım.
“İrəvan əyalətinin icmal dəftəri”ndə
qeyd edilir ki, 1590 və 1727-ci
illərdə də bu ad olduğu kimi yazılmış
və kənd əhalisi türklərdən ibarət ol-
muşdur. AMEA Naxçıvan Bölmə-
sinin Onomastika şöbəsinin müdiri,
AMEA-nın müxbir üzvü Adil Ba-
ğırovun “Naxçıvanın oykonimləri”
monoqrafiyasında “Gömür” adının
açılışı isə belə verilir: “Bu ad qədim
türk abidələrinin dilində işlənib və
“dağ başında dar, yarğanlı, uçurumlu
yer” mənasını bildirir”.
    Şahbuz rayonunun inzibati ərazi
dairəsinə aid olan Gömür kəndi
rayon mərkəzindən 20 kilometr şərq-
də, Zəngəzur silsiləsinin yamacında
– dağların arasında yerləşir. Uzaqdan
görünən hündür cəviz ağaclarının
yaratdığı mənzərəni seyr edəndə dü-
şünürsən ki, sanki dağ başında qa-
ragül dərisindən papaq qoymuş yaşlı
bir adam qayaya yaslanıb yorğun-
luğunu çıxarır. 
    Qonşu kənd Ağbulaqda bir neçə
il öncə bütün kənd infrastrukturu
yenilənib, müasir məktəb binası,
kənd və xidmət mərkəzləri, istirahət

mərkəzi, həkim ambulatoriyası ti-
kilib, kənd yolu asfaltlanıb. Gömür
kəndinin aşağısındakı Şəfa bulağının
yanında dayanırıq. 
    Özünəməxsus dadı olan bulaqda
əllərimi ovuclayıb bir qurtum su
da içirəm. Naxçıvançayın sol qolu
olan Gömür çayının sol sahilində,
dəniz səviyyəsindən 2000 metr

yüksəklikdə yerləşən bu yerdə 7
bulaq yerləşir. Bulaqlardan intensiv
olaraq hidrogen-sulfid qarışığı ilə
birlikdə karbon qazı da ayrılır. Hər
zaman 15-20 dərəcə temperaturda
olan bu bulaq qədim karst süxur-
larını, kükürdlü süxurları yuyaraq
hidrogen-sulfid ionları ilə zəngin-
ləşir. Dadı xoşagəlməz və ağızbü-
zücü xarakterlidir. Məhz buna görə
də bir qurtumdan artıq içmək nadir
hallarda mümkün olur. Tərkibi kar-
bon qazlı, az minerallaşmış, hid-
rokarbonatlı, kalsiumlu-natriumlu-
maqneziumlu olduğundan müali-
cəvi əhəmiyyətə malikdir və bu
sudan vannalar şəklində revmatizm
və dəri xəstə liklərinin müalicəsində
istifadə edirlər. 
    Kəndin girişindən mərkəzə doğru
irəlilədikcə təbiət fırçası ilə boyanmış
payız rənglərinə məftun olursan. Bu
yaşayış yerinin insanları narın yağan
yağışa əhəmiyyət vermədən həyət-
bacasının iş-gücü ilə məşğul idilər.
Kimisi xəzəli süpürür, kimisi arı ai-
lələrini yağışdan qorumaq üçün təd-
bir görür, kimisi də “əsl ağacəkmə
mövsümüdür” düşüncəsiylə yeni
ting lər üçün çalalar qazırdı. 
    – Salam, ay nənə, xoş gördük.
Nə gözəl kəndiniz var? – səsimizə
tərəf boylanan yaşlı qadın kəlağa-
yısını gözlərinin üstündən arxaya
dartaraq təbəssümlə bizə baxır. Kəndi
tərifləməyimizdənmi, yoxsa, illərin
təcrübəsindənmi, bu kəndə ilk dəfə

gəldiyimizə əmin bir səslə dillənir:
    – Xoş gəlmisiniz, ay bala. Sa-
movarım indicə coşub, gəlin bir çay
için, kənd balı ilə ağzınızı şirin edin. 
    Bu qonaqpərvərlik üçün adını
sonradan öyrəndiyimiz Xarac nənəyə
minnətdarlıq edib yolumuza davam
edirik. 
    Kəndin mərkəzində kənd inzibati

ərazi dairəsi üzrə nümayəndə Mənsur
Orucovla görüşürük. Gömür haq-
qında ətraflı məlumat almaq istəyirik.
Bu zaman narın yağış yerini leysana
verir. 
    – Kəndimiz rayonun ən balaca
kəndlərindən biridir. Cəmi 103 ev
var. Ümumilikdə isə 156 təsərrüfatda
560 nəfər əhali yaşayır. Camaatın
əsas məşğuliyyəti isə dağ yerinə uy-
ğun olaraq, heyvandarlıq, maldarlıq
və arıçılıqdır. Geniş əkin sahələrimiz
olmasa da, həyətyanı sahələrdə əkilən
Gömür kartofunun və tərəvəzinin
adı dillər əzbəridir. 
    Bu yerdə söhbətimizə qoşulan
kənd bələdiyyəsinin sədri Rövşən
Əlipənahov bildirir ki, kənddə adı-
çəkilən sahələrin tarixi ənənəsi var.
Bunun üçün kəndimizin geniş otlaq
və örüş sahələri də yetərincədir. Bu
da kənd adamlarına mal və davar
sayını artırmağa imkan verir. Se-
vindirici haldır ki, bəzi ailələr öz
gün-güzəranlarını bu sahələrin he-
sabına təmin edirlər. Məsələn, Baba
Babayev maldarlıqla dolanır. 84
yaşlı bu ağsaqqalın övladları da ona
kömək edir və 18 iribuynuzlu hey-
van, 70 arı ailəsi saxlayır. Yaxşı da
yağ-bal götürür. Bundan əlavə, Söh-
bət Babayev, Məmmədalı Ağama-
lıyev, Xudaverdi Xudaverdiyev öz
keçimlərini, qazanclarını heyvan-
darlıq, maldarlıq, arıçılıqla təmin
edirlər. Ümumiyyətlə, gömürlülərin
təsərrüfatında 1300-ə yaxın iribuy-

nuzlu, 6000-dən çox xırdabuynuzlu
heyvan, yüzlərlə arı ailəsi saxlanılır
ki, bu da kənd əhalisinin nəinki öz
illik azuqəsini təmin edir, hətta
bazara da çıxarılır. Nəticədə, bazar
həm yerli məhsulla zənginləşir, həm
ucuzluq və bolluq olur, həm də
kəndli öz alın təriylə, əl əməyilə
qazanc əldə edir. 

    Məktəbin tənəffüs zənginin sə-
siylə biz də koridora çıxıb bu darısqal
siniflərdə dərs keçən müəllimlərlə
həmsöhbət oluruq. Məktəbin direk-
toru Əbülfəz Novruzov bildirir ki,
Gömür kənd tam orta məktəbində
cəmi 46 şagird təhsil alır və onların
təlim-tərbiyəsi ilə 22 müəllim məşğul
olur. Müəllimlər öz işlərini məsu-
liyyətlə və sədaqətlə yerinə yetirirlər.
Nəticə də göz qabağındadır. Ötən
tədris ilinin yekunlarına əsasən, mə-
zun olan iki şagirdin ikisi də ali
məktəblərə qəbul olunub. Eyni hal
ötən illərdə də təkrarlanıb. Yeni dərs
ilində isə birinci sinfə 4 nəfər şagird
qəbul edilib. Bu da ucqar dağ və
sərhəd kəndində əhali sayının ilbəil
artımı ilə əlaqədardır. Təsadüfi deyil
ki, məhz bu əhali artımı və gələcək
perspektiv nəzərə alınaraq kənd
məktəbinin binası 144 şagird yerliyə
çatdırılacaq. 
    Çöldəki yağış səngidiyindən və
buludların arxasından utancaq uşaq
kimi boylanan Günəş şüalarının qarşı
dağlarda göyqurşağı əmələ gətir-
məsindən cuşa gələn şagirdlərlə bir-
likdə biz də həyətə çıxırıq. Müəl-
limlərlə sağollaşıb tikinti meydan-
çasına yollanırıq.
    Burda məktəb binası əsaslı şəkildə
yenidən qurulur, ikimərtəbəli kənd
mərkəzi və birmərtəbəli xidmət mər-
kəzinin binasının da inşaat işləri,
demək olar ki, bitmək üzrədir. Yeni
obyektlərin bu ay ərzində istifadəyə

verilməsiylə muxtar respublikanın
müasir infrastruktura malik kəndlə-
rindən biri də artacaq. 
    İnşaatçılara işlərində uğurlar ar-
zulayıb geri qayıdırıq. Avtomobili-
mizə doğru irəlilədikcə həyətində
odun doğrayan ortayaşlı bir kişi diq-
qətimi çəkir:
   “Məgər sizin kənddə qaz yox-

dur?” sualıma yaxınlıqdakı sarı rəngli
qaz xəttini göstərərək belə cavab
verir Süleyman kişi:
    – Qaz da var, işıq da. 10 ilə ya-
xındır ki, kəndimizə qaz çəkilib.
İşığımızın da, şükür Allaha, kəsil-
diyini uzun illərdir, xatırlamıram.
Amma neyləyək, kənd adamı ki bir
şeyə adət elədi, ondan çətin əl çəksin. 
    Payızdır axı, ağacların bəzilərini
budamışıq, bəzi quruyan ağacları
da kökündən kəsmişik. Həyətin or-
tasında qoya bilmərəm, səliqəylə
doğrayıb yığıram ki, gələn ilin ya-
yında, payızında bu odunların oca-
ğında yaxşı mürəbbə, kompot, qo-
vurma bişirək. Ağac odununun oca-
ğında bişən qovurmanın dadını heç
nə verə bilməz. 
    Süleyman kişinin dəvətini yerə
salmayıb həyətində cəviz mürəbbə-
siylə çay içəndən sonra, – yolçu yo-
lunda gərək, – deyib avtomobilə əy-
ləşirik. Bir kəndin payız gününün
rəngarəngliyi bizim də əhvalımıza
rəng qatır. 
    Kəndin çıxacağında ağırtonnajlı
maşınlarla, asfaltyayan texnikayla
qarşılaşırıq. Görünür, növbəti gəlişi -
mizdə bu yolu da yenilənmiş
görəcəyik. 
    Baxışlarımı qeyri-ixtiyari uzaq-
dakı söyüd ağaclarının altından qal-
xan tüstüdə düyünləyirəm. Görünür,
sürüsünü dağın ətəklərinə yayan
çobanın çaydanı qaynamaq üzrədir.
Təəssüf ki, yazını bu gün təhvil
verməliyəm... 

Elxan YURDOĞLU

    Qədim çağlardan bizim elimiz
– odlar yurdumuz bağçılıq-meyvə-
çilik diyarı kimi tanınıb. Xalqımız
yüzillik ağacı da, körpə fidanı da
bir övlad kimi qoruyub qayğısına
qalıb, qocaman ağacların yerini
versin deyə, cavanlarını əkib, onların
böyüyüb ərsəyə çatmasına qayğı
ilə yanaşıb. Axı ağac da insan kimi
qulluq istəyir. Müdriklərimiz de-
yiblər: “Ağac əkmək, bağ salmaq
hünər deyil, onu qoruyub saxlamağı
bacarasan”. İllər boyu hər ağacın
başına pərvanə kimi dolanmasan,
səndən üz döndərər, onun barını
görməzsən: “Bağa baxarsan, bağ
olar, baxmazsan, dağ olar”, “Nə
əkərsən, onu da biçərsən”.
    Bu da babalarımızın sözüdür:
“Ağaca salam ver, axı o da canlıdır,
saymazsan, inciyər. Ağacın, çiçəyin
də muradı var. Onları yaşıl vaxtı
qırmaq olmaz. Qıranda muradı gö-
zündə qalır”.
    Ulu Dədə Qorqud da öz alqışla-
rında “Kölgəlicə qaba ağacın kəsil-
məsin” deyə öz igidinə, yurddaşına
dualar edib, “kölgəlicə qaba ağacın
kəsilməsi”ni ən böyük qəbahət kimi
qiymətləndirib.
    Xalqımızın təfəkküründə ağacla
bağlı inanclar da yaranıb. İlaxır çər-
şənbənin axırında baltanın sapıynan
meyvə ağaclarının kötüyünə yün-
gülcə vurub deyərlər: “Nə yatmısan,
oyan, bərəkət payını götür”. Belədə
həmin il ağacların bəhəri bol olarmış.
Daha sonra bağın bir küncündə, elə
yerdə tonqal qalayarlar ki, külək
onun tüstüsünü meyvə ağaclarına
tərəf aparsın. Yaşlı adamlar deyərdilər
ki, ağaclar tüstülənməsə, meyvələri
çürük və içiboş olar. Xalq arasında
dağdağan, qaraağac, zoğal, əncir,

çinar, tut ağacları müqəddəs sayılır
və pir-ocaq hesab edilir. Şabalıd və
cəviz ağacları bolluq, firavanlıq rəm-
zidir. Xalq etiqadına görə, onları
qırmaq, kəsmək, yandırmaq günah-
dır, adamı qarğıyar, işi düz gətirməz. 
    Keçmişdə hər bir ailə üzvünün,
xüsusilə il ərzində doğulmuş hər
körpənin adına, hər uzaq səfərin şə-
ninə ağac əkər, ona qulluq göstərib
əzizləyərdilər.
    Elimizdə-obamızda ahıl-ağsaq-
qalların müdrik bir məsəli də çox
geniş yayılıb: “Əkiblər, yeyirik, əkə-
rik, yesinlər”.
    İndi muxtar respublikamızın elə
bir guşəsi yoxdur ki, orada geniş-
miqyaslı abadlıq-quruculuq işləri və
yaşıllaşdırma tədbirləri həyata ke-
çirilməsin. Məhz bunun nəticəsidir
ki, şəhər, qəsəbə və kəndlərimizin
siması günbəgün dəyişir, gözəlləşir.
Onu da deyək ki, son illər salınan
yaşıllıq zolaqları, əkilən ağaclar di-
yarımızda hökm sürən bu büsata,
quruculuq işlərinə rəng qatır.
    Şərur rayonunda da abadlıq işləri,
bir an olsun, ara vermir. Rayon mər-
kəzinin siması günbəgün yeniləşir.
Şərurda aparılan abadlıq-quruculuq
işlərini, bu büsatı seyr etdikcə qəlbləri
riqqətə gətirən, insanda xoş duyğular
yaradan cazibədar mənzərələrin baş-
lıca səbəblərindən birinin də son
illər burada salınan yaşıllıq zolaq-
larının, park və xiyabanların olduğu
nəzərdən qaçmır.
     Sözün həqiqi mənasında, son za-
manlar Şərurda ağacəkmə kampani-
yası bir an olsun, səngimir, ətraf mü-
hitin qorunması istiqamətində əməli

işlər görülür. Ağac əkmək, yaşıllaş-
dırma işləri həyata keçirmək burada
hamının gündəlik işinə çevrilib. 
    Təkcə 2014-cü ilin yaz mövsü-
mündə rayonda 25 min 721 ədəd
ting əkilib ki, bunların 18 min 300
ədədi meyvə ağacıdır. Bu il 6 hek-
tardan çox yeni meyvə bağı salınıb,
10 hektar sahədə bərpa işləri aparılıb. 
    Təbiətlə bağlı fikirlərin müxtə-
lifliyini, həm də polemik dəyərini

nəzərə alaraq vətəndaş mövqeyini
öyrənməyə cəhd etdik. 
    Ədalət Quliyev – bağban:
    – “Bəlkə də toya, yasa və digər
mərasimlərə yubanmaq olar. Təbiətə
münasibətdə yubanmaq isə yaşamağa
yubanmaqdır”. Görkəmli təbiətşü-
nas-alim Həsən Əliyevin bu müdrik
kəlamları daim yaddaşımdadır. Bəlkə
də, buna görədir ki, ömrümü bağ-
bançılığa bağlamışam. Xanlıqlar
kəndində 7 hektar torpaq sahəsi alıb
meyvə bağı salmışam.
     2010-cu ildən bağım məhsula dü-
şüb. Hər il tonlarla meyvə yığıram.
Mən ting yetişdirməklə də məşğul
oluram. Bir hektar sahəni bunun üçün
ayırmışam, 3 nəfər də işçi götürmü-
şəm. Hər il torpağa alma, ərik, alça,
badam toxumları basdırır, yaxşı cücərti
alır, onlara aqrotexniki qaydada qulluq
göstərir və tinglərə payızda muxtar
respublikamızın coğrafi iqlim şəraitinə
uyğun şivlərdən calaq edirəm. Satışa
hər ilin yaz və payız mövsümlərində
50-60 min ting çıxarıram.
    Harda ki qarşıma kəsilmiş ağac

çıxır, halına acıyıram. Onun göv-
dəsinə qıyanlara qəzəblənirəm. Mənə
elə gəlir ki, ağaca balta çalanlar
onun dərdini, fəryadını eşitmirlər.
Belələri anlamırlar ki, o ağacın göv-
dəsinə dəyən zərbə bizim, övladla-
rımızın və gələcək nəsillərin sağ-
lamlığına tuşlanan qəsddən savayı
bir şey deyil. Bunu mən demirəm.
Mütəxəssis hesablamalarına görə,
bir ortaölçülü ağac sutkada, təxmi-

nən, 3 nəfər üçün oksigen təminatı
yaradır. Deməli, hər kəsilən ağac 3
uşağı şikəst edir. 
    Əli Qəribov  – rayon Veteranlar
Şurasının sədri:
    – Mənə elə gəlir ki, insan yaşa
dolduqca ətraf mühitin təsirlərinə
həssas münasibəti də dəyişir. Mə-
sələn, adicə avtomobilin siqnal səsi
və ya texniki qurğuların həddini
ötən hay-küyü insan psixikasında
pozuntulara, dəyişmələrə səbəb ola
bilər. Ekoloqların mülahizələrinə
görə, təbiətin yaşıl örtüyü səs ener-
jisinin ən azı 25 faizini udur. Deməli,
təbiət bizi həm də artıq səslərin sı-
xıntısından, təsirlərindən qoruyur...
    Nüsrət Həsənov – rayon Mərkəzi
Xəstəxanasının şöbə müdiri, tibb
üzrə fəlsəfə doktoru, Azərbaycan
Respublikasının Əməkdar həkimi:  
     – Yadıma alman meşəçilərinin tə-
biətlə bağlı çox mənalı bir fikri düşür:
“Yaşıllıq insana çörək qədər lazımdır.
Həm də çörəksiz insan məhv olduğu
halda, yaşıllıqsız, meşəsiz təkcə in-
sanlar deyil, başqa canlılar da yaşaya

bilməz”. Yaşıllıq təmizlik, gözəl hava
və sağlam həyat deməkdir. Ağac ək-
mək, yaşıllıqlara qulluq və qayğı
göstərmək tarixən nəcib iş, savab
əməllərdən sayılıb. Çünki bu gün
əkilən hər bir ağac boy ataraq, son
nəticədə, sağlamlığımıza, istirahəti-
mizə imkan yaradır.
    İsa Hüseynov – Muğanlı kənd
tam orta məktəbinin direktoru, Azər-
baycan Respublikasının Əməkdar
müəllimi:
    – Ətraf mühitin sağlamlaşdırıl-
masına dövlət nəzarəti nə qədər
güclü olsa da, təbiətin gözəlliklərinin
qorunmasında hər kəsin iştirakı va-
cibdir. Ona görə ki, bəzən ekoloji
təhlükələrin çoxu şəxsi hasarlar ar-
xasında gizlədilir. Çirkab sularının
nəzərdə tutulmayan yerlərə axıdıl-
ması və ya tullantıların küçə və da-
lanlarda qalaqlanması ekoloji taraz-
lığın pozulması deməkdir. Əlbəttə,
yaşayış yerlərimizin abadlığına, sağ-
lam atmosferinə, bir sözlə, təbiətin
mühafizəsinə cavabdehlik inzibati
təsirlərlə yanaşı, vətəndaş həmrəyliyi
və cavabdehliyi ilə də tənzimlən-
məlidir. Ümumiyyətlə, təbiətin mü-
hafizəsinə ekoloji nəzarəti güclən-
dirmək bənzərsiz gözəllikləri – tə-
biətin saysız-hesabsız nadir incilərini
qorumaq deməkdir. Ona görə də in-
sanların ekoloji təfəkkürünün for-
malaşması, ekoloji mədəniyyətimizin
inkişaf etdirilməsində mühüm əhə-
miyyət daşıyan ekoloji maariflən-
dirmə işləri bu gün də, sabah da
diqqət mərkəzində saxlanılmalıdır.
    Gəlin xalqımızın yüzillərdən,
min illərdən bəri qoruyub saxladığı
bu xeyirxah, nəcib əməlləri göz bə-
bəyi kimi qoruyub gələcək nəsillərə
çatdıraq. Yaşayış məntəqələrinin,
yol kənarlarının, həyətlərin yaşıl-
laşdırılmasında, meşə və bağ salın-
masında fəal iştirak edək. Xalq şai-
rimiz Hüseyn Arifin isə bu misrala-
rını heç zaman yaddan çıxarmayaq:
    Məsəl var, anadır evin dirəyi,
    Bir dirək yıxılsa, bir divar yatar.
    Ana təbiəti itirsək əgər,
    Bir ev yox, bir kənd yox,
    Bir dünya batar...

- Cəfər ƏLİYEV

    Hələ qədim zamanlardan bağ salmaq, gül əkmək, ümumiyyətlə,

yaşıllıq yaratmaq ata-babalarımızın adəti olub. Ağac əkmək, xüsusilə

meyvə ağacı, tənək becərmək bolluq, şirinlik, mehribanlıq nişanəsi

hesab edilib. Xalq inamına görə, həyətdə, yaşayış evinin ətrafında

ağac əkilərsə, ailəyə xeyir-bərəkət, yaxşı gün-güzəran qismət olar.

     “Barlı ağacın başına dolanarlar” ideyası ilə ömür sürən babalarımız

təbiətə, yaşıllığa, ağaca həyat mənbəyi kimi baxıb, ağac əkməyi, ona

qulluq etməyi insanın doğuluşu və kamilliyi qədər müqəddəs sayıblar.

    Görün ulularımız nə deyiblər: “Ağacı arx qırağında ək ki, yıxılan-

da el-obaya körpü olsun”, “Ağaclı kəndi sel basmaz”, “Ağacı çox olan

elin məzarı az olar”... 

    10-17 noyabr – beynəlxalq tələ-
bə-gənclər həftəsi Naxçıvan Dövlət
Universitetində  maraqlı və yadda-
qalan silsilə tədbirlərlə qeyd olunur.
Həftə ərzində təşkil olunan idman
yarışları, Azərbaycan filmlərinin
nümayişi, keçirilən konfranslar tə-
ləbələrə vətənpərvərlik ruhunun aşı-
lanması, onların əxlaqi-mənəvi tər-
biyəsi, elmi və fiziki potensiallarının
üzə çıxarılması baxımından mühüm
əhəmiyyət kəsb edir. Naxçıvan Döv-
lət Universitetinin Konservatoriya
binasının foyesində keçirilən rəsm

sərgisi də bu baxımdan xüsusi maraq
doğurub.
    Sərgidə çıxış edən universitetin
rektoru, AMEA-nın müxbir üzvü
Saleh Məhərrəmov universitetdə
dəfələrlə müxtəlif mövzularda rəsm
sərgilərinin təşkil olunduğunu, bu
ali təhsil ocağında artıq professional
rəssamlıq məktəbinin formalaşdığını
qeyd edib. 
    Ali təhsil ocağının IV kurs tələ-
bəsi Turanə Hüseynova çıxış edərək
muxtar respublikada gənc istedad-
ların üzə çıxarılmasına, onların is-

tedad və bacarıqlarının inkişafına
göstərilən dəstək və qayğıdan bəhs
edib.
    Sonra sərgiyə baxış olub. Sərgidə
universitetin tələbələrindən Nuray
Rüstəmlinin “Müasir Naxçıvan”,
Nailə Səfərovanın “Türk xalqları”,
Güllü Məmmədovanın “Sülh”, Tür-
kan Haşımovanın “Gülüstan türbə-
si”, Könül Babayevanın “Dekorativ
kompozisiya”, Əfsanə Mehdiyeva-
nın “Gənc qızlar” və digər rəsm
əsərləri nümayiş etdirilib. 
    Mina QASIMOVA

  Naxçıvan Dövlət Universiteti-
nin idman zalında keçirilən daha
bir turnir dünən başa çatıb.

    Yeni Azərbaycan Partiyası Nax-
çıvan Muxtar Respublika Təşkila-
tının Heydər Əliyev adına Gənclər
Birliyi, Naxçıvan Muxtar Respub-
likası Ali Məclisinin Sədri yanında
Gənclər Fondu, Gənclər və İdman
Nazirliyi və Voleybol Federasiya-
sının birgə təşkil etdiyi turnir 10-
17 noyabr – beynəlxalq tələbə-
gənclər həftəsinə həsr edilib. Naxçıvan
Muxtar Respublikasında fəaliyyət
göstərən ali və orta ixtisas təhsili

müəssisələrinin tələ-
bələri arasında keçiri-
lən turnir gərgin mü-
barizə ilə yadda qalıb.
    Yarışın yekun nə-
ticələrinə əsasən, daha
baxımlı oyun nüma-
yiş etdirən Naxçıvan
Dövlət Universitetinin
komandası turnirin qalibi adını qa-
zanıb. Onlar finalda Naxçıvan Mu-
siqi Kollecinin komandasını məğlub
ediblər. Naxçıvan Özəl Universite-
tinin komandası isə yarışı üçüncü
pillədə başa vurub.

    Qeyd edək ki, qalib komandalar
noyabr ayının 17-də Gənclər Mər-
kəzində keçirilən mərasimdə təşki-
latçılar tərəfindən diplom və qiymətli
hədiyyələrlə təltif olunacaqlar.

Xəbərlər şöbəsi

    Tədbirdə Naxçıvan Muxtar Res-
publikası Nəqliyyat Nazirliyinin
Nəqliyyatda əlaqələndirmə və li-
senziyalaşdırma şöbəsinin müdiri
Ramin Qəhrəmanov çıxış edib.

    Qeyd olunub ki, avtomobil nəq-
liyyatı ilə sərnişin daşınmasını yerinə
yetirən sürücülərin intizam qayda-
larına necə əməl etmələrini yoxlamaq
məqsədilə bir sıra reydlər keçirilib,
qanun pozuntusuna yol verən sürü-
cülər saxlanılaraq cəzalandırılıblar.
Vergi borcunu ödəməyən, qanunsuz
taksi fəaliyyəti ilə məşğul olan sü-
rücülərə qeyri-qanuni sərnişindaşıma
ilə məşğul olma maq haqqında xə-
bərdarlıqlar edilib, tabe olmayan sü-
rücülər Dövlət Yol Polisi əməkdaşları
ilə birlikdə keçirilən reydlərdə sax-
lanılaraq barələrində müvafiq təd-
birlər görülüb. Vurğulanıb ki, qarşıya
qoyulan başlıca vəzifə avtomobillərin
vaxtında texniki müayinədən keçi-
rilməklə 2014-2015-ci ilin payız-qış
mövsümündə saz vəziyyətdə istismar

olunmasından ibarətdir. Bu mühüm
əhəmiyyətli sahə də diqqət mərkə-
zində saxlanılıb, ayrı-ayrı rayonlarda
payız-qış mövsümünə hazırlıqla əla-
qədar reydlər keçirilib, avtonəqliyyat

vasitələrində aşkar
olunan nöqsan və ça-
tışmazlıqlar aradan
qaldırılıb. 

Nazirliyin Nəqliy-
yat müfəttişliyi və
təhlükəsizlik şöbəsi-

nin müdiri Elxan Novruzov bildirib
ki, Naxçıvan Muxtar Respublika-
sında avtomobil nəqliyyatı ilə sər-
nişin və yük daşınmasını həyata ke-
çirən sürücülərin intizam qaydalarına
uyğun fəaliyyət göstərmələri mütə-
madi olaraq nəzarətdə saxlanılır. Bu
qaydalara əsasən, sərnişindaşıma
hüququ müvafiq ixtisas tələblərinə
və sağlamlıq vəziyyəti müvafiq nor-
malara cavab verən fiziki şəxslərə
verilir. Nəqliyyat vasitəsini idarəetmə
hüququ müvafiq normativ-hüquqi
aktlarla müəyyən olunmuş qaydada
və formada verilmiş sənədlərlə təsdiq
edilir. İctimai nəqliyyatda sərnişin
daşınması ilə məşğul olan hər bir
sürücünün idarə etdiyi avtomaşının
fəaliyyət göstərməsi üçün xüsusi
razı lığın (lisenziyanın) verilməsini

təsdiq edən sənəd olmalı, sürücülük
rekvizitləri qanunvericiliyin tələb-
lərinə cavab verməlidir. 
    Qeyd edilib ki, cari ilin ötən döv-
ründə sərnişin və yük daşıyan fiziki,
eləcə də hüquqi şəxslərin fəaliyyətinə
nəzarət məqsədilə müxtəlif reydlər
aparılıb, nəticədə, qeyri-qanuni sa-
hibkarlıq fəaliyyəti göstərən avto-
nəqliyyat vasitəsi sahibləri aşkar olu-
naraq lisenziyaya cəlb edilib və ya
intizama tabe olmayanlar haqqında
cəza tədbiri görülmək üçün müvafiq
orqanlara məlumatlar göndərilib. 
    “Yol-nəqliyyat kompleksinin ye-
nidən qurulması istiqamətində həyata
keçirilən ardıcıl və məqsədyönlü
tədbirlər öz bəhrəsini verib, şəhər
infrastrukturunun mühüm sahəsi sa-
yılan sərnişindaşıma xidmətinin gü-
nün tələbləri səviyyəsində qurulması
üçün hər cür şərait yaradılıb”, – de-
yən Naxçıvan Şəhər Nəqliyyat İda-
rəsinin rəis əvəzi İlkin Məmmədov
qeyd edib ki, 2014-2015-ci ilin pa-
yız-qış mövsümünü günün tələbləri
səviyyəsində başa vurmaq üçün
kompleks tədbirlər həyata keçirilib.
    Sonda sərnişindaşıma ilə məşğul
olan sürücülərin sualları cavablan-
dırılıb.

- Kərəm HƏSƏNOV

     Oktyabr ayında muxtar respubli-
kamızda epidemioloji vəziyyət sabit
olub, zəhərlənmələr baş verməyib, in-
feksiya ocaqlarında profilaktik və epi-
demiya əleyhinə tədbirlər həyata
keçirilib. 
    Yeni doğulmuş uşaqların 94,9
faizi idarəolunan yoluxucu xəstə-
liklərə görə peyvənd alıb. Mövsümi
xəstəliklərin və zəhərlənmələrin
qarşısını almaq məqsədilə qida sə-
nayesi, kommunal, ictimai iaşə,
ticarət, su təchizatı, müalicə-pro-
filaktika müəssisələrinin rəhbər-
lərinə müvafiq göstərişlər verilib,
su təchizatı sistemlərində, ictimai,
inzibati və fərdi binalarda, tullantı
və çirkab suları axıdılan yerlərdə,
məişət tullantıları qoyulan mey-
dançalarda 33 min 373 kvadratmetr
dezinfeksiya, 11090 kvadratmetr
dezinseksiya tədbirləri həyata
keçirilib.
    İstehsal olunmuş məhsulların

sertifikatlaşdırılması işi Naxçıvan
Muxtar Respublikası Standartlaş-
dırma, Metrologiya və Patent üzrə
Dövlət Komitəsi ilə birgə aparılıb,
33 məhsul sertifikatlaşdırılıb. 
    Ay ərzində bakterioloji labora-
toriya fəaliyyətini davam etdirib,
61 su, 290 yuyuntu nümunələrinin,
439 digər nümunələrin müayinələri
aparılıb.
    Obliqat qrupların bakterioloji
müayinələri diqqət mərkəzində sax-
lanılıb, səhiyyə üzrə 87, təhsil üzrə
433, qida sənayesi, ictimai iaşə və
ticarət üzrə 218, kommunal sahələr
üzrə 57, sürücülük üzrə 58 nəfər
olmaqla, bütövlükdə, 853 nəfər
müayinədən keçib.
    Radioloji qrup tərəfindən 14 yer-
də gündəlik olaraq radioloji ölçmələr
aparılıb, təbii fon şüalanması yol
verilən hədd daxilində olub. Qida-
lanma gigiyenası laboratoriyasında
74 nümunədə 296 müayinə aparılıb,

o cümlədən yerli istehsal olan xörək
duzu nümunələrində yodun, həm-
çinin 5 un nümunəsində bəsit elek-
trolit dəmir preparatlarının tələbata
uyğunluğu müəyyən edilib.
    Kommunal gigiyena laboratori-
yasında 41 nümunədə 328, Toksi-
koloji, xarici mühitdə və ərzaq məh-
sullarında zəhərli kimyəvi maddə-
lərin qalıq miqdarının təyini labo-
ratoriyasında 48 nümunədə 165
müayinə aparılıb. 
    Sanitariya-epidemioloji vəziy-
yətin yaxşılaşdırılması məqsədilə
muxtar respublikanın sanitariya-
epidemioloji xidmət orqanları tə-
rəfindən obyektlər sanitar-gigiyenik
vəziyyətə görə yoxlanılıb, aşkar
olunmuş nöqsanların aradan qaldı-
rılması üçün müvafiq tədbirlər
görülüb.

Naxçıvan Muxtar Respublikası

Səhiyyə Nazirliyinin

mətbuat xidməti

Güləş idman növünə maraq artır

Təbii ki, idmançılarımızın ölkə miqyaslı yarışlarda, həmçinin
beynəlxalq turnirlərdə qazandıqları uğurlarda Naxçıvan Muxtar

Respublikası Gənclər və İdman Nazirliyinin də əməyi böyükdür. Cari
ilin son 9 ayında idmançılarımızın uğurları xeyli artıb. Xüsusilə
beynəlxalq yarışlarda əldə edilən nailiyyətlər nəticəsində idmançılarımız
Azərbaycan yığmasının heyətinə dəvət olunurlar ki, bu, muxtar
respublikada idmanın nə dərəcədə inkişaf etdiyinin göstəricisidir. Son
günlərdə gənc güləşçilərimizin Helsinki Olimpiadasının mükafatçısı
Rəşid Məmmədbəyovun xatirəsinə həsr olunmuş yeniyetmələrin
beynəlxalq yarışında əldə etdikləri uğur da bunun bariz nümunəsidir. 
    Naxçıvan Muxtar Respublikası Güləş Federasiyasının milli idman
növünə göstərdiyi diqqət nəticəsində idmançılarımızın bu sahəyə marağı
daha da artıb. Bütün idman məktəblərində bu növün inkişafı, kütləvi hal
alması üçün müəyyən addımlar atılır, yarışlar təşkil edilir. Yuxarıda da
qeyd etdiyimiz kimi, qazanılan uğurlar güləşin inkişafının göstəricisidir.
Son illər muxtar respublikada milli idman növünə marağın artması, ye-
niyetmə və gənclərin bu sahəyə maraq göstərmələrini bizimlə söhbətində
federasiyanın sədr müavini Yaşar Səfərov da təsdiq etdi: “Qazandığımız
uğurlar güləşin muxtar respublikada geniş yayılmasından xəbər verir.
Federasiyamız Gənclər və İdman Nazirliyi ilə birlikdə mütəmadi olaraq
yarışlar təşkil edir və bu yolla gənc, gələcək vəd edən güləşçiləri üzə çı-
xarmağa çalışırıq. Təbii ki, onlar qazanılan uğurlarla kifayətlənmirlər.
İstedadlı gənclər üzərində diqqətimiz daim olur və onları ölkə miqyasında
keçirilən yarışlara, beynəlxalq turnirlərə hazırlayırıq. İdmançılarımız
əldə etdikləri uğurlarla həm bizi sevindirir, həm də yaradılan şəraitin
hədər getmədiyini göstərirlər”.
    Yaşar Səfərov Uşaq-Gənclər İdman Məktəbinin yetirmələri olan
Haldun Məmmədov və Elnur Musayevin qazandığı uğurlardan da
danışdı: “Hər iki güləşçimiz Rəşid Məmmədbəyovun xatirəsinə həsr
olunmuş turnirdə uğurlu çıxışları ilə bizi sevindirdi. Onlar uzun müddətdir
ki, bu növlə məşğul olurlar. Təbii ki, qazandıqları bu nailiyyətlə kifa-
yətlənmək olmaz. Qarşıda onları daha böyük yarışlar, turnirlər gözləyir.
Hər zaman güləşçilərlə söhbətimizdə onlara deyirik ki, muxtar respublika
rəhbəri idmanın inkişafı üçün bütün lazım olan şəraiti yaradıb. Çalışıb
bundan maksimum yararlanmaq lazımdır”.

Yeniyetmələrin uğuru 

Qazanılan uğurda yaradılan şərait qədər id-
mançının özünəgüvən hissi də mühüm rol

oynayır. Bu, hər bir idmançının xarakterindən xəbər
verir. Xarakterli idmançı qazandığı uğurlarla kifa-
yətlənməməli, karyerasını daha böyük nailiyyətlərlə
zənginləşdirməyə çalışmalıdır. Məhz son turnirin
finalçısı olan Haldun Məmmədovun da fikri qarşıdakı
illərdə daha böyük uğurlar qazanmaq, Naxçıvanda
bu idmanın böyük inkişaf yolu keçdiyini nümayiş
etdirməkdir:
    – Artıq 8 ilə yaxındır ki, Naxçıvan şəhərindəki Uşaq-Gənclər İdman
Məktəbində sərbəst güləşlə məşğul oluram. Mənim püxtələşməyimdə
müəllimlərimin, xüsusilə daim üzərimdə çalışan Faiq İsgəndərovun
əməyi böyükdür.
    – Son illər muxtar respublikada güləşin inkişafına böyük diqqət
var. Qazandığın hansı uğurlarla bunu sübut etmisən?
    – Bəli, güləşin inkişafı üçün hər bir şərait yaradılıb və biz bu diqqət
və qayğının müqabilində daim çalışırıq. Mən dəfələrlə Naxçıvan Muxtar
Respublika çempionu olmuşam. Lakin bu sahəni seçdiyimə görə
qazandığım uğurlarla kifayətlənməmişəm. Ölkə miqyasında keçirilən
turnirlərdə, yarışlarda iştirak etmişəm, Bakı çempionatında çempion ol-
muşam, ikinci və üçüncü yerləri tutmuşam. Amma ən böyük uğurumu
Türkiyədə uşaqlar gününə həsr edilmiş dünya birinciliyində əldə etmişəm.
Həmin birinciliyin qalibi olmuşam. Son olaraq isə Rəşid Məmmədbəyovun
xatirəsinə həsr edilmiş beynəlxalq turnirdə iştirak etdim və yalnız finalda
məğlub oldum. 
    – Yəqin, qazandığın bu uğurlar Azərbaycan milli komandası məşq-
çilərinin diqqətindən yayınmayıb?
    – Əlbəttə, onlar daim bizim yarışları izləyirlər. Artıq uzun müddətdir
ki, yeniyetmələrdən ibarət Azərbaycan millisinin üzvüyəm. Hazırda elə
millinin düşərgəsindəyəm və gündə iki dəfə olmaqla məşqlərimizi davam
etdiririk.
    – Qarşıdakı günlərdə hər hansı bir turnirdə çıxış edəcəksənmi?
    – Millinin heyətində yer aldıqdan sonra mütəmadi olaraq beynəlxalq
turnirlərdə iştirak etməyə başlamışam. İndi qarşıdakı aylarda Dağıstan,
Kiyev və İstanbulda keçiriləcək yarışlara hazırlaşıram.
    Məlum olduğu kimi, bu turnirdə yunan-Roma güləş növündə  Elnur
Musayev də çıxış edib və qazandığı uğurlu nəticə ilə bizi sevindirib. 46
kiloqram çəki dərəcəsində mübarizə aparan Elnur turniri üçüncü pillədə
başa vurub. 

                                                                                 - Ceyhun MƏMMƏDOV

Son zamanlar idman sahəsində yeni infrastrukturun ya-
radılması, idman komplekslərinin, zallarının tikilməsi Nax-
çıvan Muxtar Respublikasında bu sahənin bütün növlərinin
eyni səviyyədə inkişafına şərait yaradıb. Artıq yaradılan
şərait nəticəsində qazanılan uğurlarımız gündən-günə art-
maqdadır. Muxtar respublika rəhbərinin idmana göstərdiyi
diqqət və qayğı idmançıları daha səylə mübarizə aparmağa
ruhlandırıb.

ØßÐÃqapısı


